Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՖԻԼԻՊԻՆՆՆԵՐԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ ԵԿԱՄՈՒՏՆԵՐԻ ԵՎ ԳՈՒՅՔԻ ԿՐԿՆԱԿԻ ՀԱՐԿՈՒՄԸ ԲԱՑԱՌԵԼՈՒ ԵՎ ՀԱՐԿՈՒՄԻՑ ԽՈՒՍԱՓԵԼԸ ԿԱՆԽԵԼՈՒ ՄԱՍԻՆ» ՀԱՄԱՁԱՅՆԱԳՐԻ ԿՆՔՄԱՆ ՆՊԱՏԱԿԱՀԱՐՄԱՐՈՒԹՅԱՆ ՎԵՐԱԲԵՐՅԱԼ
Պետությունների միջև կնքվող եկամուտների և գույքի կրկնակի հարկումը բացառելու մա​սին համաձայնագրերը հանդիսանում են ընդհանուր հարկային համաձայնագրեր, ո​րոնք, որպես կանոն, ընդգրկում են հարկման ոլորտում պայմանավորվող պետությունների հա​​մա​գոր​ծակցությանը վերաբերող բոլոր հարցերը: Կանոնակարգելով պայմանավորվող պե​​տու​-թ​յուն​​ների միջև առևտրատնտեսական հարաբերություններում առաջացող հարկային հար​​ցե​րը` համաձայնագիրը նշանակալի ազդեցություն է ունենում պետությունների կողմից ի​րա​​կա​նացվող ամբողջ արտաքին տնտեսական քաղաքականության վրա:
Այդպիսի համաձայնագրերի կնքումը հետապնդում է երկու հիմնական նպատակ`
ա) բացառել եկամուտների և գույքի կրկնակի հարկումը և այդպիսով նվազեցնել եկա​մտա​յին և գույքային հարկերի հետ կապված խոչընդոտների բացասական ազդեցությունը մի​ջազ​​գա​յին առևտրի և ներդրումների վրա: Դա հնարավորություն է տալիս պայմանավոր​վող պե​​տութ​յունների շուկաներ փոխադարձ ներթափանցման ժամանակ խրախուսել ձեռ​նար​կա​​տի​րա​կան գործունեությունը` ստեղծելով մրցակցային շահավետ պայմաններ, ինչպես նաև խթա​նել ներդրումների հոսքը` օտարերկրյա ներդրումների համար ստեղծելով բա​րե​նպաստ հարկային ռեժիմ: 
բ) ստեղծել կանխատեսելի և կայուն հարկային դաշտ: Հաշվի առնելով, որ անցումային փու​լում գտնվող տնտեսություններին հատուկ է օրենսդրության արագ փոփոխությունը` կրկ​նա​կի հարկման համաձայնագիրը օտարերկրյա գործարարի համար միջնաժամկետ հե​ռա​նկա​​րում ապահովում է կայուն հարկային դաշտ (քանի որ, մասնավորապես, հա​մա​ձայ​նա​գրով կանոնակարգվում են եկամուտների ստացման երկրում հիմնական եկամ​տա​տե​սակ​նե​​րի` շահաբաժինների, տոկոսների, ռոյալթիների հարկման պայմանները, և հատկապես` դրույ​​քաչափերը):
Համաձայնագիրը նպատակ ունի բացառել եկամուտների և գույքի իրավաբանական կրկ​​նակի հարկումը և թույլ չտալ պայմանավորվող կողմերի ազգային անձանց նկատմամբ հար​​կային խտրականություն` բոլոր տեսակի և բնույթի հարկերի առնչությամբ և հան​դի​սա​նում է բացառիկ կարևոր պայման այլ տնտեսական համաձայնագրերի և ձեռք բերված պայ​մա​​​նավորվածությունների կատարման համար:
Համաձայնագրի նախագծով երկու պետությունների հարկային մարմինների միջև նա​խա​​տեսվում է համագործակցության հաստատում: Այդպիսի համագործակցությունը նե​րա​ռում է կրկնակի հարկմանը և հարկային օրենքների կիրառմանը վերաբերող վիճելի հար​ցե​րի կարգավորման հնարավորություն, ինչպես նաև տեղեկատվությունների փոխանակում` հար​​կումից խուսափելը կանխելու նպատակով:
Ֆիլիպինների Հանրապետության հետ կրկ​նա​կի հարկման համաձայնագրի նախագծի կնքումը հնա​րա​վո​րու​թյուն կտա զարգացնելու երկու պե​տությունների միջև ապրանքների և ծառայություն​ների շր​ջանառությունը, կապիտալի, տեխնոլոգիաների, մարդկանց շարժը, կնպաստի տն​տե​​սա​​կան կապերի զարգացմանը:
